
GOUVÈNÈ CUOMO ANONSE GENYEN $100 MILYON DOLA KI LA POU KONBAT 
“PWOPRIYETE ZOMBIE YO,” ELAJI OPÓTINITE PWOPRIYETE EPI RENOVE KAY 

YO  
 

$22 Millyon pou pwogram revitalizasyon katye yo pou ede Nouyòkè ki gen revni 
fèb ak mwayèn yo achte ak renove kay vid ki delabre yo  

 
$27 milyon nan sibvansyon pou ede mèt kay ki kalifye avèk renovasyon ki egziste 

deja 
 

Yo te lanse NRP pandan mwa nasyonal pwopriyete pou ede kominote yo nan  
Capital Region, Finger Lakes, Hudson Valley, Long Island ak Vil New York 

 
Gouvènè Andrew M. Cuomo jodia te anonse ke $100 milyon dola disponib pou ede 
moun kap achte kay yo achte epi renove pwopriyete “Zonbi” yo epi ede mèt kay ki gen 
revni fèb ak mwayen yo avèk gwo reparasyon ansanm avèk renovasyon. Finansman 
disponib grasa New York State Homes and Community Renewal pou etabli Pwogram 
Revitalizasyon Katye yo epi bay sibvansyon pou òganizasyon non-pwofi ansanm avèk 
minisipalite yo toupatou nan eta pou reyabilite, repare ansanm avèk amelyore kay yo. 
 
“Pwopriyete abandone ansanm avèk sa ki sezi yo ‘pwopriyete zonbi' ap diminye valè 
kay ki ozalantou yo e li ka afekte sante ekonomik ak sekirite piblik tout kominote yo,” 
Gouvènè Cuomo te deklare. “Avèk nouvo pwogram sa yo, nap pran aksyon pou 
diminye sou katye demoli yo, epi ede plis Nouyòkè reyalize ak kenbe Rèv Pwopriyete 
Ameriken an.”  
 
Pwogram Revitalizasyon Katye: 
Powogram Revitalizasyon Katye ak Renouvèlman Kominotè ap ede sibvansyone epi 
finanse acha ak renovasyon jiska 500 kay ki sezi ak abandone pou Nouyòkè ki gen 
revni fèb ak mwayen yo.  
 
Nouvo NRP ranfòse kominote yo nan anpeche plis deklen nan valè pwopriyete ak katye 
yo akoz de delabreman, restore pwopriyete yo nan woulman taks epi bay kominote yo 
revni ki nesesè pou sèvis minisipal. Pwogram sa enpòtan pou konsève entegrite ak 
sekirite kominote revni fèb yo ki dispwopòsyonèlman afekte pa pwopriyete vid ak 
abandone yo.  
 
HCR Ajans Ipotèk Eta New York ap jere NRP. Itilize done epi travay avèk òganizasyon 

non-pwofi lokal ansanm avèk minisipalite yo, SONYMA te idantifye sis kominote ki vize 
ki gen gwo konsantrasyon pwopriyete zonbi kap diminye envestisman kowòdone 
gouvènman lokal la nan lojman ak devlopman ekonomik.  
 
Kominote sa yo gen yon pousantaj okipasyon pwopriyetè ki soutni pwopriyete, yon gwo 
dosye rekò patenarya avèk ajans lojman non-pwofi yo ki gen eksperyans kap bay 
konsèy sou pwopriyete ansanm avèk lòt sous nan eka finansman. Nan chak kominote, 
SONYMA pral travay avèk pwofesyonèl imobilye, lojman non-pwofi, ansanm avèk lidè 
ipotèk yo pou idantifye ak pwopriyete ki kalifye sou mache a, detèmine etandi ak pri 
renovasyon, ansanm avèk strikti ipotèk yo. Ajans konsèy non pwofi lokal sou pwopriyete 
pral ede jere pwogram nan epi bay ediksyon pou moun kap achte kay yo, fè pre-
kalifiasyon pou potansyèl achtè yo, epi ede gen aksè nan sibvansyon ak reosus anplis 
ki disponib. Ajans sa yo responsab pou asire ke renovasyon yo konfòm avèk kòd yo. 
SONYMA mande tou potansyèl achtè yo pou yo pran yon klas edikasyon pou moun kap 
achte kay kòm yon pre-reki pou yo ka resevwa lajan atravè NRP.  
 
Finanse avèk $22 milyon nan fon règleman JPMorgan Chase, acha kay NRP pral fèt 
grasa SONYMA Purchase Renovation Mortgage, ki pèmèt achtè kalifye ki gen revni fèb 
ak mwayèn yo pou yo ka resevwa jiska $20,000 nan lajan anplis pou renove kay yo 
avèk zewo enterè, pa ogmante peman ipotèk yo e yap efase prè a apre yon tan. Yo ka 
itilize finansman sa ansanm avèk lòt sibvansyon oswa fon e li ka aplike pou tout depans 
renovasyon, frè pèmi, frè enspeksyon ak fon dijans. 
 
Yo pral enplemante pwogram lan nan kominote ki annaprè yo: 

• Kapital Rejyon: Pwogram Amelyorasyon ak Reyabilitasyon Troy  
• Finger Lakes: Greater Rochester Housing Partnership 
• Hudson Valley: Konsèy Konsiltatif ak Devlopman Riral PathStone, RUPCO 
• Long Island: Long Island Housing Partnership and CDC Long Island 
• Vil New York: Center for New York City Neighborhoods, NHS and Restored 

Homes HDFC 

NRP chita sou siksè pwogram Gouvènè a te anonse ane pase ki deziyen pi bon pratik 
endistri a pou bank ansanm avèk konpayi ipotèk yo ki gen yon pòtfèy kay abandone. 
Daprè kondisyn pwogram nan, pwopriyete ki vid epi abandone ke yo te rapòte bay bank 
ansanm avèk konpayi ipotèk yo pou enklizyon nan yon rejis eta anba Depatman Sèvis 
Finansye Eta New York. Depatman Sèvis Finansye Eta New York ka travay avèk ofisyèl 
lokal yo pou kontwole epi adrese pwoblèm sa yo avèk bank oswa konpayi ipotèk kap 
sèvi prè a.  
 
Sibvansyon pou Sipòte Reparasyon Mèt kay ki la deja ki vilnerab, amelyorasyon 
epi rete nan kay yo: 
Gouvènè Cuomo te anonse tou $27 milyon nan fon eta ak federal ki disponib pou bay 
resous pou repare ak amelyore kay moun ki aje yo, Veteran yo, moun ki resevwa 
Medicaid, moun ki gen andikap, ak fanmi yo ki gen revni ki ba. Yo bay finansman yo 
atravè yon varyete pwogram ke New York State Home and Community Renewal bay.  

Prim sibvansyon pou chak pwogram nan fason ki annaprè a: 

• $15 milyon dola nan finansman Blòk Sibvansyon Devlopman Kominotè NYS pou 
reyabilitasyon lojman, pwopriyete, ranplasman lojman fabrike, ranplasman pwi ak 
fòs septik, ansanm avèk asistans koneksyon lateral pou moun ak fanmi yo ki gen 
revni fèb ak mwayen. 

• $6 milyon nan Aksè finansman kay pou Veteran yo pou modifikasyon aksesibilite 
pèmanan pou kay pwopriyetè yo okipe deja oswa inite lojman ki nan lwaye ke 
veteran oswa moun ki gen andikap yo okipe.  

• $1 milyon nan pwogram Aksè kay finansman sibvansyon pou modifikasyon 
aksesibilite pèmanan pou kay pwopriyetè yo okipe deja oswa inite lojman ki nan 
lwaye ke moun ki gen andikap yo okipe. 

• $1 milyon nan Aksè finansman kay pou Benefisyè Pwogram Medicaid pou 
modifikasyon aksesibilite pèmanan pou kay pwopriyetè yo okipe deja oswa inite 
lojman ki nan lwaye ke moun ki gen andikap yo kap resevwa tou asistans 
medicaid okipe. 

• $3.9 milyon nan pwogram RESTORE bay finansman pou kouvri depans 
reparasyon ijans nan kay ke moun ki gen revni fèb ak granmoun yo posede. 

Aplikasyon sibvansyon pou ede mèt kay ki la deja pral disponib apati dat 27 Jen. Pou 
jwenn plis enfòmasyon ak pou aplike, tanpri vizite 
http://www.nyshcr.org/Funding/Awards/ 
 
Depite Dan Donovan te deklare: “Kòm Staten Island ak Sid Brooklyn ap kontinye 
rekiperasyn yo, nou dwe gen yon zye nan bi kwasans alontèm ak dirabilite katye sa yo. 
Kay ki abandone yo se yon deranjman pou katye yo, men tou yon obstak pou kominote 
kap revitalize yo ke Sandy te devaste. Yo dwe adrese pwoblèm nan, e mwen remèsye 
Gouvènè Cuomo paske li te fè pwoblèm sa vini yon priyorite.” 
 
Depite Eliot Engel, se yon ansyen manm nan Komite Komès ak Enèji Chanm nan 
te deklare: “Pwopriyete zonbi yo te vini yon pwoblèm enpòtan nan zòn distri mwen an. 
Pati tè abandone sa yo souvan devalye kay ki ozalantou yo e sa ka frennen delvopman 
kominote a. Mwen aplodi Gouvènè Cuomo paske li te fè yon angajman finansye 
enpòtan pou takle kesyon sa alavans, e map rete tann pou m wè lajan sa yo nan travay 
nan katye nou yo.”  
 
Depite Nita M. Lowey te deklare: “Kay a bon mache se yon pati enpòtan nan rèv 
amerien an. Se poutèt sa envestisman federal ki fè pwogram tankou Pwogram Kay 
NYS Revitalizasyon Katye ak Renouvèlman Kominotè, sa ke mwen te travay pou bay 
grasa pwojè lwa depans nan Kongrè a, esansyèl. Swadizan “pwopriyete zonbi yo” ap 
deranje kominote nou yo, e envestisman sa yo ap ede pèt kay yo repare ak renove 
kidonk yo ka rete nan kay yo.” 
 
Manm Kongrè Sean Patrick Maloney te deklare: “Vwazen mwen yo nan Middletown, 
ansanm avèk toupatou nan Hudson Valley, gen difikilte pou pote fado kay “zonbi” 

abandone yo ki souvan pa ansekirite e yo se yon pèt pou ekonomi lokal nou an. Travay 
ansanm avèk Gouvènè Cuomo nou ka ede Nouyòkè kap travay di yo achte kay yo 
pandan yap netwaye pwopriyete abandone ak danjere sa yo epi stimile devlopman 
lokal.” 
 
Manm Kongrè Charles B. Rangel te deklare: “Mwen aplodi anons jodia sou nouvo fon 
pou adrese kontinwite pwopriyete abandone ak demoli yo nan katye nou yo. Ogmante 
rezèv bon jan kalite kay a bon mache rete pi gwo priyorite nou. Mwen remèsye 
Gouvènè Cuomo pou patenarya l nan inisyativ sa a, sa ki pral ede tou fanmi lokal yo ki 
gen reparasyon kay nesesè ansanm avèk renovasyon epi amelyore ekonomi lokal nou 
an.” 
 
Depite Louise Slaughter te deklare: “Kay zonbi yo souvan vini yon fleyo nan katye 
nou yo ak yon gwo risk pou sante ak sekirite. Se poutèt sa mwen te travay pou pwoteje 
kominote Rochester yo epi ranvèse epidemi nasyonal sa sou kay abandone yo. Mwen 
kontan paske finansman sa pral ede renove kay vid ki abandone yo epi ede plis mèt kay 
rete nan kay yo.” 
 
Manm Kongrè Paul Tonko te deklare: “Twòp moun toujou gen anpil bezwen pou 
lojman a bon mache toupatou nan Capital Region, e yo dwe apwoche jeyson katye yo 
nan yon fason ki pi inove. Erezman, NRP ap devlope sou pwogrè ke nou te fè jiska 
prezan. Jèn, moun kap achte kay premye fwa pral gen tou anpil rezon pou re-envesti 
nan kominote nou yo nan achte epi revitalize pwopriyete an detrès yo. Mwen kontan 
paske Gouvènè a te fè anons sa, e map rete tann pou m travay avèk administrasyon li a 
nan yon nivo federal pou asire ke kominote yo toupatou nan New York kontinye 
resevwa finansman enpòtan sa a.” 
 
Manm Kongrè Lee Zeldin te deklare: “Li enpòtan ke nou aji pou ede fanmi ki gen 
difikilte yo, espesyalman sila yo ki nan Long Island kote depans lavi a chè anpil. 
Ekspansyon finansman pou repare “pwopriyete zonbi” yo epi ogmante lojman a bon 
mache se yon inisyativ enpòtan. Mwen fyè pou m sipòte efò yo ki bay fanmi yo aksè 
lojman a bon mache ki ansekirite.” 
 
Lidè Demokratik Sena Andrea Stewart-Cousins te deklare: “Konsève ak ranfòse 
katye yo toupatou nan Eta New York se yon priyorite ki la depi lontan ke Gouvènè 
Cuomo ansanm avèk m ap pataje. Pwogram Revitalizasyon Katye a se yon lòt fason 
pou Nouyòkè yo reyalize rèv Pwopriyete Ameriken an. Kominote yo revigore pa kay yo 
ki yon fwa ankò okipe e revni taks adisyonèl pral fasilite fado sou gouvènman lokal yo ki 
gen difikilte. Sa a se yon bon pwogram sou anpil nivo.” 
 
Chanm Sena, Prezidan Komite Devlopman Kominotè ak Konstriksyon Betty Little 
te deklare: “Pwopriyete kay rete yon rèv pou anpil moun. Pou lòt moun, ki te deja 
posede yon kay men kap viv sou yon revni limite, kenbe l abitab se yon sous finansye 
kontan ak estrès mantal. Se poutèt sa mwen kontan paske kòlèg lejislativ mwen yo 
ansanm avèk m te ka kolabore avèk Gouvènè Cuomo pou reponn sou de fwon. 
Premyèman, ak pi vizib, lè nou pran fleyo sou pwopriyete zonbi yo nan kominote yo 



Haitian Creole 

kote yo repann epi kreye opòtinite pwopriyetè nan kote ki delabre yo. Dezyèman, ak 
egalman enpòtan, rann plizyè milyon dola disponib pou ede mèt kay yo repare, 
amelyore epi rete nan kay yo. Lapè despri ke sibvansyon sa yo pral bay inestimab.” 
 
Komisyonè NYS Homes and Community Renewal James S. Rubin te deklare: 
“Objektif Gouvènè Cuomo se pou l wè moun yo gen opòtinite pou achte epi posede yon 
kay nan katye ke yo chwazi ke yo ka peye sou lontèm. Nou tout pwofondeman okouran, 
nan yon pèspektiv alafwa imen ak fizik ke pwopriyete zonbi sa yo konfere sou kominote 
sa yo. Se poutèt sa administrasyon sa a te kreye Pwogram Revitalizasyon Katye yo pou 
re-envesti dirèkteman nan plizyè santèn bilding sa yo nan katye yo toupatou nan eta ki 
te frape anpil pa kriz sezi kay la. Grasa NRP, nap travay etwatman avèk òganizasyon 
non pwofi ansanm avèk minisipalite yo pou bay renovasyon ak finansman ipotèk pou 
potansyèl achtè kay ki kalifye yo ki pral ede restore kay sa yo epi fè yo vin pou yo. 
Grasa Gouvènè Cuomo, nap rebati kominote yo epi mete yon fen nan anpyètman sou 
delabreman.” 
 
Maria T. Vullo, Sipè-entandan pa Entèrim Sèvis Finansye te deklare: “Gouvènè 
Cuomo ak HCR ap pran aksyon ki nesesè pou bay Nouyòkè yo yon asistans pou 
transfòme pwopriyete zonbi yo an kay ki a bon mache epi respire nouvo souf nan 
kominote sa yo toupatou nan Empire State. Aksyon sa chita avèk siksè sou pi bon 
pratik DFS te devlope an kowòdinasyon avèk majorite bank ansanm avèk konpayi 
ipotèk yo kap fè biznis nan New York pou asire ke kay vid ak abandone yo ansekirite e 
yo antreteni yo komsadwa.” 
 
Nouvo seri resous sa chita sou $59 milyon ke minisipalite ansanm avèk òganizasyon 
non-pwofi yo ki aktyèlman kalifye pou konstwi, reyabilite ak amelyore kay pwopriyetè yo 
abite. Delè pou aplikasyon yo se 8 Jiyè. W ap jwenn plis enfòmasyon la. 
 
NPR ansanm avèk nouvo sibvansyon yo fè pati nan angajman san parèy Gouvènè 
Cuomo a pou lojman a bon mache ak renouvèlman kominotè, sa ki gen ladan $20 milya 
nan bidjè eta 2016-17 pou lojman konplè nan tout eta ak plan daksyon pou sanzabri. 
Sou senk pwochen ane yo, inisyativ $10 milya pral kreye epi konsève inite lojman a bon 
mache toupatou nan eta e plan daksyon $10 milya pou sanzabri a ap sipòte kreyasyon 
6,000 nouvo kabann lojman sipòtif, 1,000 kabann ijans ak yon varyete sèvis sanzabri ki 
elaji. 
 
Pou w jwenn plis detay sou Pwogram Revitalizasyon Katye yo, tanpri vizite: 
www.sonyma.org oswa rele 1-800-382-4663. 

